
ANNOTATSIYA 
Maqolada zoʻravonlikka uchragan shaxslarni reabilitatsiya qilish sotsiologik tahlili qilingan. 

Reabilitatsiyaning tushunchalarini ilmiy jihatlardan koʻrib chiqib, iqtisodiy, ijtimoiy, huquqiy, 
psixologik kabi turlari, ijtimoiy-psixologik va ijtimoiy- pedagogik fenomenlari tahlil qilingan. 
Ijtimoiy reabilitatsiyaning asosiy tamoyillari, ijtimoiy reabilitatsiya jarayonining yoʻnalishlari 
shuningdek bosqichlari tizimli tahlil qilingan.  

Kalit soʼzlar: ijtimoiy himoya,individual yordam, zoʻravonlik, reabilitatsiya, ijtimoiy reabilitatsiya, 
psixoterapevtik yordam, maslahat, korreksiya, atrof-muhit terapiyasi, bandlik terapiyasi, ekspert 
baholash. 

СОЦИОЛОГИЧЕСКИЙ АНАЛИЗ РЕАБИЛИТАЦИИ ЛИЦ, ПОДВЕРГШИХСЯ 
НАСИЛИЮ 

АННОТАЦИЯ 
В статье представлен социологический анализ реабилитации жертв насилия. Рассматривая 

научные концепции реабилитации, были проанализированы экономические, социальные, правовые, 
психологические типы, а также социально-психологические и социально-педагогические аспекты 
этого явления. В работе систематически анализируются основные принципы социальной 
реабилитации, направления и этапы процесса социальной реабилитации. 

Ключевые слова: социальная защита, индивидуальная помощь, насилие, реабилитация, 
социальная реабилитация, психотерапевтическая помощь, консультирование, коррекция, средовая 
терапия, трудовая терапия, экспертная оценка. 

SOCIOLOGICAL ANALYSIS OF REHABILITATION OF VIOLENCE PERSONS 
 

ABSTRACT 
The article presents a sociological analysis of the rehabilitation of victims of violence. Considering the 

concepts of rehabilitation from scientific aspects, economic, social, legal, psychological types, socio-
psychological and socio-pedagogical phenomena were analyzed. The main principles of social rehabilitation, 
the directions and stages of the social rehabilitation process are systematically analyzed. 

Key words: social protection, individual assistance, violence, rehabilitation, social rehabilitation, 
psychotherapeutic assistance, counseling, correction, environmental therapy, employment therapy, expert 
assessment. 

 
KIRISH   
Davlat va jamiyatni demokratlashtirish yoʻnalishida amalga oshirilayotgan islohotlar davrida 

erishayotgan yuksak yutuqlarimiz, eng avvalo, milliy davlatchiligimizni mustahkamlash, jamiyat 
hayotini demokratik anʼana va qadriyatlar bilan yanada boyitib borish orqali xalqimizga munosib 
turmush darajasini yaratish va ertangi kunga katta umidlar bilan qadam qoʻyish imkonini bermoqda. 
Xususan, mamlakatni modernizatsiyalash jarayonida jamiyatning har bir yordamga muhtoj qatlami 
muammolari yechimini izchil va bosqichma-bosqich amalga oshirilayotganligi davlat siyosatining 
muhim yoʻnalishlarida namoyon boʻlmoqda. hamda Oʻzbekiston Respublikasi Vazirlar 
Mahkamasining 2018 yil 12 apreldagi «Ogʻir ijtimoiy vaziyatga tushib qolgan xotin-qizlarga, 
nogironligi boʻlgan, kam taʼminlangan, farzandlarini toʻliqsiz oilada tarbiyalayotgan va uy-joy 
sharoitini yaxshilashga muhtoj onalarga arzon uy-joylar berish tartibi toʻgʻrisidagi Nizomni 
tasdiqlash haqida»gi 285-sonli Qarorida yordamga muhtoj boʻlgan ogʻir ijtimoiy vaziyatga tushib 
qolgan xotin-qizlarga manzilli yordam koʻrsatish, ularni uy-joy bilan taʼminlash choralari 
belgilangan[1]. 

Ushbu vazifani amalga oshirish maqsadida Oʻzbekiston Respublikasi Prezidentining 2018 yil 
2 iyuldagi «Ijtimoiy reabilitatsiya qilish va moslashtirish, shuningdek, oilaviy-maishiy zoʻrlik 
ishlatishning oldini olish tizimini takomillashtirish chora-tadbirlari toʻgʻrisida»gi PQ-3827-sonli 
Qarori asosida 61 ta «Zoʻrlik ishlatishdan jabr koʻrgan shaxslarni reabilitatsiya qilish va moslashtirish 
hamda oʻz joniga qasd qilishning oldini olish markazlari»ning faoliyatini barcha tuman, shaharlarda 
2019 yil I chorak yakuniga qadar yoʻlga qoʻyilishi hamda ushbu markazlar orqali xotin-qizlarga sifatli 
tibbiy, psixologik va huquqiy yordam koʻrsatilishi belgilab beriladi. Afsuski, Oʻzbekiston ham 
«shaxslarga nisbatan zoʻravonlik» kabi global muammodan chetda emas. Aynan shuning uchun 
mazkur maqolada zoʻravonlikka uchragan shaxslarni reabilitatsiya qilishga doir masalalarga eʼtibor 
qaratdik [2]. 

 METODOLOGIYA  
Zoʻravonlikka uchragan shaxslarni reabilitatsiya qilish dasturlarini tahlil qilishni boshlashdan 

avval ijtimoiy-psixologik reabilitatsiya va turli sohalarda reabilitatsiya qanday tushuncha ekanligini 
bilishimiz kerak. Shundagina biz oʻz izlanishlarimizda suyanadigan fenomenni tanlab olamiz. 

Reabilitatsiyani tibbiy-pedagogik va psixologik-pedagogik uslublarining maʼlum tizimi deb 
hisoblasak, uning natijasida bola rivojlanish jarayonidagi qiyinchiliklarga, ijtimoiy muhitga, 
jamiyatga moslashishga, tengdoshlari bilan muloqot qilishga, mehnat qilishga, ijtimoiy hayotga 
oʻzining psixologik , jismoniy layoqatlari doirasida koʻnika oladi va shu orqali oʻzidagi 
kamchiliklarni yengib, oʻrnatilgan normaga mos boʻla boshlaydi.  

Reabilitatsiya tushunchasiga berilgan JSST tomonidan qabul qilingan taʼrifni olsak, bu 
shunday tizimki, qaysiki unda subyektning (shaxsning) mehnatga layoqatini topishiga qaratilgan bir 
necha tadbirlar jamlanganligini koʻramiz[3]. 

Xalqaro mehnat tashkiloti (MOT) reabilitatsiyaga bergan taʼrifiga koʻra reabilitatsiyaga 
bergan taʼrifiga koʻra reabilitatsiya sogʻliqni tiklashga qaratilgan tadbir. Shu tadbir natijasida shaxslar 
oʻzlarining cheklangan psixologik yoki jismoniy imkoniyatlarini yengib oʻtib, kasbiy, psixologik va 
jismoniy toʻlaqonli shaxsga aylanishlariga qaratilgan [4]. 

G.Yuldashev va K. Rennerlarning hisoblashlaricha reabilitatsiya bu – turli yoshdagi bemor va 
nogironligi boʻlgan shaxslarning mehnat va ijtimoiy moslashuvda psixologik, tarbiyaviy, huquqiy, 
ijtimoiy, davlat tadbirlarida faollashuvlariga olib keladi[5]. 

Reabilitatsiya oʻziga xos tizim va oʻzaro bogʻliq tizimni oʻz ichiga oladi:  
- Ijtimoiy-psixologik (muloqot muammolari tahlili, munosabat) 
- Ijtimoiy-iqtisodiy (sarf xarajatlarni tahlili, iqtisodiy rentabellik va uning meʼyorlari) 
- Huquqiy (huquqiy normalar ishlab chiqish) 
- Klinik-biologik (gomeostaza muammolarini hal qilish, koʻnikish kompensatsiya) 
- Axloqiy (sherikchilik tamoyiliga asoslangan ijtimoiy xodimning mijoz bilan 

muloqotining tahlili). 
Reabilitatsiyaning bir necha turlari mavjud: tibbiy, huquqiy, ijtimoiy, psixologik va boshqalar. 
Ijtimoiy reabilitatsiya- shaxs va fuqarolarning ijtimoiy huquqlarini himoya qilishga qaratilgan 

davlat, ijtimoiy va xususiy tashkilotlar tomonidan amalga oshiriladigan turli tadbirlar tushuniladi.  
Ijtimoiy reabilitatsiya jamiyat va maʼlum bir shaxsning oʻzaro hamkorlik jarayoni boʻlib, u oʻz ichiga 
shaxsning jamiyat bilan moslashishiga qaratilgan koʻnikmaga ega boʻlishi uchun tajriba bilan 
almashish shu bilan shaxsning ijtimoiylashishiga yordam beruvchi foydali malaka va koʻnikmaga ega 
boʻlishdir. 

Tibbiy reabilitatsiya turli tibbiy tadbirlardan iborat. Asosiy maqsad shaxsning nogironlik yoki 
kasallik natijasida orttirilgan psixologik va jismoniy funksiyalarni tiklashga qaratilgan.  

Ehtiyojlarga quyidagilarni kiritish mumkin: 
-faol harakatlanish; 
-oʻz-oʻziga xizmat qilish; 
-axborotga ega boʻlish; 
-mehnat yoki kasbiy faoliyatda oʻz-oʻzini namoyon qilish; 
-erkin harakatlanish; 
-sogʻlomlikka ehtiyoj sezish. Reabilitatsiya tanada oʻtkir patologik faza bosqichi yoʻqligida 

amalga oshiriladi. Shuni taʼkidlash joizki tibbiy reabilitatsiya boshqa reabilitatsiyalar bilan oʻzviy 
bogʻliq, ayniqsa iqtisodiy, mehnat, ijtimoiy, psixologik yoki jismoniy reabilitatsiyalar. 

Huquqiy reabilitatsiya- shaxsning oʻz huquqini tiklab, huquqiy erkinliklariga ega boʻlish, 
nohaq ayblovlarni yoʻqotish, shaxsning yoki guruhning qilmagan jinoyatlarini nohaq ayblashlarini 
bartaraf etishdan iborat. Huquqiy reabilitatsiya shaxsni nohaq ayblashganini tiklash yoki uning 
obroʻsini asossiz toʻkishni tiklash avf etishdan farq qiladi. 

Psixologik reabilitatsiya – oʻz ichiga profilaktikani, shuningdek ruhiy kasalliklarni davolash, 
ruhiy-emotsional barqarorlikni tiklash, psixik funksiyalarni avvalgi holatiga keltirish, shaxsda aqliy, 
maʼsullikni shakllantirib reabilitatsiya jarayonida faol ishtirok etishni taʼminlaydi. Psixologik 
reabilitatsiya shaxsning ruhiy-emotsional barqarorligini va uning turli funksiyalarini tiklash, 
shuningdek favqulodda hodisalarni bartaraf etishda qatnashayotgan shaxslarning reabilitatsiya 
jarayonida faol ishtirokini taʼminlashdan iborat. 

Bu bilan biz reabilitatsiyaning tushunchalarini ilmiy jihatlardan koʻrib chiqib, iqtisodiy, 
ijtimoiy, huquqiy, psixologik tomonlariga eʼtibor berdik. Endi reabilitatsiyaning ijtimoiy-psixologik 
va ijtimoiy- pedagogik fenomenlarini ilmiy nuqtai nazardan koʻzdan kechiramiz. 

Ijtimoiy-pedagogik reabilitatsiya jarayonini ijtimoiy-tarbiyaviy xarakterda qarab chiqamiz, 
uning natijasida subyektning faol hayotiy pozitsiyasi, bilish malakasi, aqliy kompetensiyasi 
shakllanib, uning jamiyatga qoʻshilishi osonlashadi. Shu yoʻl bilan shaxs oʻz-oʻziga xizmat qilishni, 
maʼlum bir rollarni bajarishda, ilm olishda kerak boʻladigan koʻnikma, jamiyatda qabul qilingan 
axloq normalariga amal qilishi shakllanadi.  

Shuningdek ijtimoiy-pedagogik reabilitatsiya natijasida shaxsning dunyoqarashi, axloqiy 
normalarga, qadriyatlarga munosabati oʻzgaradi. Oʻziga va atrofdagilariga boʻlgan munosabati ijobiy 
tomonga oʻzgarib, ijobiy “men” obrazi oʻz-oʻziga ishonch, hurmat va oʻz qadrini anglashni 
shakllantiradi.  

Ijtimoiy-psixologik reabilitatsiya psixolog (ruhshunos) yoki psixoterapevt faoliyati orqali 
amalga oshiriladi. Shuningdek ijtimoiy pedagog yordamida shaxsdagi turli kamchiliklarni yoʻqotib, 

uning jamiyatga qoʻshilib ketishini yaqinlashtiriladi. Psixologik-pedagogik reabilitatsiyani amalga 
oshiruvchi psixolog quyidagi yoʻnalishlarda faoliyat olib boradi: 

- Psixologik maslahatlar:individual tartibda va oilaviy; 
- Psixologik, neyropsixologik, patopsixologik-tashxis (diagnostika) ; 
- Psixologik treninglar; 
- Psixologik korreksiya; 
- Psixologik profilaktika va maorif; 
- Psixoterapevtik yordam (maslahat va korrektsiya). 
Ijtimoiy-psixologik reabilitatsiya psixologik jarohat olgan bolaning jamiyatga moslashuvi 

mexanizmlarini tiklashga qaratilgan tashkiliy jarayon deb qarash mumkin. Bu psixologik jarohatga: 
ota-onaning vafoti, oila aʼzolaridan birining ogʻir betobligi (kasalligi),oiladagi ajralish, turli 
zoʻravonliklar (jismoniy, psixologik, jinsiy, ruhiy) yoki koʻpol munosabat. 

Psixik jarohat olgan shaxslarga hayotning turli jabhalarida bir qancha muammolar yuzaga 
keladi: tajovuzkorlik, qoʻrquv, oʻziga nisbatan past nazar, atrofdagilar bilan til topa olmaslik kabi. 
Bularning hammasi uning jamiyatga qoʻshilib keta olmasligiga sabab boʻladi.  

 Shunday qilib biz psixologik, ijtimoiy, psixologik va ijtimoiy pedagogik reabilitatsiyalarni 
koʻrib chiqdik. Bu reabilitatsiyaning shu qismlarga boʻlib tadqiqotchilarga psixologik zoʻravonlikka 
uchragan oʻsmirlar bilan ishlashda muhim omil boʻlib hisoblanadi. 

Psixologik reabilitatsiyaga muhtoj shaxslar jarohat tufayli stressni boshidan kechiradilar. Ular 
bilan faoliyat olib boradigan xodimlar jiddiy tayyorgarlik koʻrgan boʻlishlari, psixologik-pedagogik 
yondashuvga, psixoterapiyadan malakaga ega boʻlib, vrach, huquqshunos, psixoterapevt, fiziolog va 
boshqa mutaxassislar bilan birgalikda faoliyat koʻrsatishi kerak.  

Biz reabilitatsiyaning psixologo-pedagogik mutaxassislar uchun moʻljallangan dasturlarini 
koʻrib chiqamiz, izlanishlarimiz muammolarining yechimini topish uchun ekzistintsial-gumanistik 
yoʻnalish art-terapiya mos keladi. Agar ekz-gumanistik yoʻnalishga eʼtibor bersak, u oʻzining asosiy 
diqqat eʼtiborini turmush muammolariga, hayotning mazmun-mohiyatiga ozodlik, tanlash 
masʼuliyatiga oʻzaro muloqotga va yolgʻizlik muammolariga, qisqasi hayotni anglash eng asosiy 
qadriyat deb hisoblashini koʻramiz.  

Bu tavsiflar psixologik zoʻravonlikka uchragan shaxslar uchun muhimdir, chunki ularda 
hayotga qiziqish soʻngan, ular oʻzlarini yolgʻiz his etadilar, hech kim bilan muloqoti qilishni 
xohlamaydilar, ular hayotni “eng oliy neʼmat sifatida” his qilmaydilar.Rossiya ijtimoiy ish 
ensiklopediyasida ijtimoiy reabilitatsiya qanday taʼriflangan: ijtimoiy reabilitatsiya "fuqarolarning 
ijtimoiy huquqlarini himoya qilishga qaratilgan davlat, xususiy, jamoat tashkilotlari tomonidan 
amalga oshiriladigan tadbirlar majmui"degan taʼrif keltirilgan[6]. 

Demak, ijtimoiy reabilitatsiya davlat, xususiy va jamoat tashkilotlari tomonidan shaxsning 
ijtimoiy faoliyatini tiklash, uni jamiyatga integratsiyalashuvi va ijtimoiy huquqlarini himoya qilishga 
qaratilgan chora-tadbirlar majmuidir. Bundan ham xulosa qilishimiz mumkinki, ijtimoiy 
reabilitatsiya obyektlari ogʻir hayotiy vaziyatga tushib qolgan shaxslar, subyektlari esa reabilitatsiya 
xizmatlarini koʻrsatuvchi davlat, xususiy va jamoat tashkilotlari hisoblanadi. 

Ijtimoiy reabilitatsiyaning asosiy tamoyillari quyidagilardir:  
reabilitatsiya xizmatlarini oʻz vaqtida va bosqichma-bosqich amalga oshirish,  
reabilitatsiya tadbirlarining izchilligi va murakkabligi, 
 reabilitatsiyani amalga oshirishda izchillik va uzluksizlik,  
 har bir mijozga individual yondashuv, 
 barcha muhtojlar uchun ijtimoiy va reabilitatsiya yordami mavjudligi.  
Ijtimoiy reabilitatsiyaning maqsadlari – shaxsning ijtimoiy mavqeyini tiklash, ijtimoiy 

voqelikka moslashish, ijtimoiy va moddiy farovonlikning maʼlum darajasiga erishish, shuningdek, 
moddiy va nomoddiy mustaqillikka erishish. 

Ijtimoiy reabilitatsiya bilan shugʻullanadigan mutaxassislarning asosiy vazifasi mijozning 
shaxs sifatidagi ijobiy oʻzgarishlarini, shuningdek, mijozning muhitidagi ijobiy oʻzgarishlarni 
taʼminlashdir. Ijtimoiy reabilitatsiya jarayonining yoʻnalishlari: 

1) Ijtimoiy-psixologik yordam va qoʻllab-quvvatlash, ijtimoiy taʼlim muassasalarida, oilada, 
ishda homiylik, diagnostika va dolzarb muammolarni hal qilishda maslahat, tashkiliy, 
muvofiqlashtiruvchi va vositachilik xarakteridagi zarur yordamni koʻrsatish; 

2) huquqlar va imtiyozlar, ularni amalga oshirish tartibi, ijtimoiy kafolatlar va imtiyozlarni 
amalga oshirishda yordam berish masalalari boʻyicha axborot berish va maslahat berish, shuningdek 
ijtimoiy yordam koʻrsatuvchi muassasalar toʻgʻrisida xabardor qilish; 

3) Ijtimoiy va psixologik yordam va atrof-muhit bilan ishlash, oila va maishiy munosabatlarni 
psixokorreksiya qilish; 

4) Hayotning turli sohalarida ehtiyoj va qiziqishlarni roʻyobga chiqarishga koʻmaklashish – 
ishga joylashishda yordam berish, boʻsh vaqtni tashkil etish va boshqalar[7]. 

E.I.Xolostovaning soʻzlariga koʻra yagona ijtimoiy reabilitatsiyaga faqat reabilitatsiya 
sohalari doirasidagi harakatlar kombinatsiyasi natijasida erishish mumkin: yoʻqolgan koʻnikmalarni 
singdirish yoki tiklash, atrof-muhit terapiyasi, bandlik terapiyasi, yangi turmush sharoitlariga 
psixologik moslashish.  

E.I. Xolostovaning soʻzlariga koʻra, faqat ularni amalga oshirish jarayonida shaxsning 
ijtimoiy faoliyat qobiliyatini haqiqiy va toʻliq tiklash mumkin[8]. 

Reabilitatsiya bir-biriga bogʻliq boʻlgan besh bosqichdan iborat. Birinchi bosqich diagnostik 
va prognostik deb ataladi va mijozning holatini tashxislash, individual reabilitatsiya dasturini tuzishni 
oʻz ichiga oladi.  

Ikkinchi bosqich – optimal texnologiyalar, ish shakllari va usullarini ishlab chiqish bosqichi.  
Uchinchi bosqichda tanlangan ish usullarini amalga oshirish uchun bevosita tayyorgarlik 

koʻriladi.  
Toʻrtinchi bosqich – amalga oshirish va tuzatish va kompleks nazoratni amalga oshirishni oʻz 

ichiga oladi.  
Beshinchi bosqichda – ekspert baholash – natijalarni tizimlashtirish, umumlashtirish va 

nazorat qilish. 
Ijtimoiy reabilitatsiya koʻnikmalarni tiklash va rivojlantirishga qaratilgan. 
Ijtimoiy maqomni tiklash ijtimoiy reabilitatsiyaning ajralmas qismidir. Ijtimoiy 

reabilitatsiyaning zaruriy sharti uning turli yoʻnalishlaridan foydalanishning murakkabligi boʻlib, 
huquqbuzarliklarni bartaraf etish bilan birga insonning jamiyatga qaytishiga imkon beradi. 

XULOSA 
Zoʻravonlikka duchor boʻlgan shaxslar bilan ishlashda zoʻravonlik va travmadan keyingi 

stress uchun shoshilinch yordam, shuningdek, individual maslahat va guruh ishlari jarayonida uzoq 
muddatli yordam koʻrsatiladi. Avvalo, oiladagi zoʻravonlikka uchragan ayol xavfsizlikka boʻlgan 
asosiy ehtiyoji bilan qondiriladi – agar boradigan joyi boʻlmasa, u boshpana bilan taʼminlanadi. 
Ishonch telefoni orqali shoshilinch psixologik yordam ham koʻrsatiladi. Agar ayolning tajovuzkordan 
yashirinadigan joyi boʻlsa, unda uzoq muddatli reabilitatsiya rejasi ishlab chiqiladi [9]. 

Uzoq muddatli reabilitatsiya shaxsiy maslahat bilan boshlanadi. Maslahat davomida oiladagi 
zoʻravonlik ayolga qanchalik taʼsir qilgani, ayni damda ayol nimaga muhtojligi (hujjatlarni tiklash, 
ish qidirish va h.k.), ijtimoiy nafaqa olish huquqi bor-yoʻqligi, unga qanday psixologik yordam 
kerakligi aniqlanadi. Keyinchalik, ish rejasi ishlab chiqiladi, sanalar qachon va qaysi mutaxassis ayol 
bilan ishlashi aniqlanadi. Shaxsiy ish psixolog, ijtimoiy ish boʻyicha mutaxassis, advokat bilan 
uchrashuvlarni oʻz ichiga oladi. Ijtimoiy ish boʻyicha mutaxassis shoshilinch iqtisodiy yordam, 
yuridik va tibbiy xizmatlar koʻrsatishda yordam berish, nafaqa va ijtimoiy nafaqalar olishda maslahat 
va yordam berish, uy-joy, ish topishda yordam berish va oiladagi zoʻravonlikka duchor boʻlgan 
boshqa ayollar kabi shoshilinch va har tomonlama ijtimoiy yordam koʻrsatadi. Shaxsiy ish psixolog, 
ijtimoiy ish boʻyicha mutaxassis, advokat bilan uchrashuvlarni oʻz ichiga oladi [10]. 

Ijtimoiy ish boʻyicha mutaxassis shoshilinch iqtisodiy yordam, yuridik va tibbiy xizmatlar 
koʻrsatishda yordam berish, nafaqa va ijtimoiy nafaqalar olishda maslahat va yordam berish, uy-joy, 
ish topishda yordam berish va oiladagi zoʻravonlikka duchor boʻlgan boshqa ayollar kabi shoshilinch 
va har tomonlama ijtimoiy yordam koʻrsatadi. Ham mijozga, ham uning oilasiga ijtimoiy homiylik 
qiladi. Psixolog har tomonlama psixologik yordam koʻrsatadi, oilaviy zoʻravonlikka uchragan ayollar 

uchun psixokorreksiya va reabilitatsiya kurslarini tashkil qiladi va oʻtkazadi, ota-ona va bola 
munosabatlarini tuzatishga qaratilgan guruh va individual, shuningdek, bolali ayollar uchun 
treninglar va mashgʻulotlar oʻtkazadi va hokazo. Guruh ishlari ham taklif etiladi: treninglar va 
uchrashuvlar, bir xil muammoga duch kelgan ayollar uchrashadigan oʻz-oʻziga yordam guruhlari, 
hikoyalari bilan boʻlishish. Oilaviy zoʻravonlikka uchragan ayollar uchun guruh psixoterapevtik 
texnologiyalari guruhni qoʻllab-quvvatlash va ijobiy shaxsiy resurslarni aniqlash orqali psixologik 
yordam koʻrsatishga qaratilgan. Terapiyalar, masalan, art-terapiya, qum terapiyasi va boshqa turlari 
amalga oshiriladi. Demak, ijtimoiy reabilitatsiya davlat, xususiy va jamoat tashkilotlari tomonidan 
shaxsning ijtimoiy faoliyatini tiklash, uni jamiyatga integratsiyalashuvi va ijtimoiy huquqlarini 
himoya qilishga qaratilgan chora-tadbirlar majmuidir. 

Ijtimoiy reabilitatsiya ijtimoiy, psixologik, huquqiy yordamni oʻz ichiga oladi va uning asosiy 
maqsadi mijozning oldingi xulq-atvorini rad etish, jamiyatga qaytish va ijtimoiy mavqeyini tiklash, 
maʼlum darajadagi ijtimoiy va moddiy farovonlik, moddiy mustaqillik, yashash imkoniyati uchun 
ichki va tashqi resurslarni topish shuningdek, farovonlikka erishishdir.  

